
HALA ere, ez da Hernaniko ohi-
tura bakarrik, beste hainbat
herritan ere egiten dute. Baina
nola ospatzen dute eta zeintzuk
dira herri horiek? Ikuskizun
honen jatorria eta historia ez
dira hain ezagunak, baina eza-
gutu nahi baduzu hemen auke-
ra bat duzu. Anima zaitez ez
dakigulako jaioko diren umeek
ikusteko aukera izango duten,
gaur egun eztabaida hasi berria
dago eta.

HERRIETAKO OHITURA
Sokamuturra zezenketa mota
berezi bat da, zezenari lepotik
soka luze bat loturik jartzen
zaio herriko kaleetan jendea
harrapatzeko, horrela animalia
toki batetik bestera libre joaten
da, baina aldi berean lotuta
dago sokaren beste muturretik.
Herriko jendea zezenaren ondo-
tik pasatzen saiatzen da, baina
harrapatu gabe. Beste herrita-
rrak arriskuan ez jartzeko zen-
bait tokitan egurrezko hesiak
jartzen dituzte, zezena ez pasa -
tzeko. Hesi horietara gazteak
igotzen dira ez harrapatzeko
edo ikusteko.

Euskal Herriko 36 herriko
jaietan egun berezietan ikuski-
zun hau egiten da: Hernanin,
Tolosan, Azpeitian, Deban,
Oñatin, Mutrikun, Lodosan…
Horrez gain Espainiako beste
komunitateetan ere egiten da:
Katalunian, Andaluzian, Erri -
oxan, Aragoin…

JATORRIA
Sokamuturra Donostian XVII.
mendean ospatzen hasi zen,
gero 1715ean Azpeitiko San
Inazio jaietan ere atera zuten.
Handik urte batzuetara, 1815 -
ean, Eibarren ere jolas hau egi-
ten zutela aipatzen dute kroni-
kek. Ez Gipuzkoan bakarrik,
Labayruk  argitaratu zuen libu-
ruan aipatzen da bilbotarren -
tzat ere  jolasik gustukoenetari-
ko bat zela.

Nahiz eta Gipuzkoan ikuski-
zun honen berri XVII. mendetik
aurrera izan, Navas kondeak
bere liburuan ‘La fiesta más
nacional’ aipatzen du XII. men-
deko kronika latindar batean

agertzen zela erromatarren ga -
raian zezenen festa oso arrun ta
izaten zela. Erroma tarrek zezen
baten adarrei soka bat, beraiek
‘maroma’ deitzen ziotena,  lo -
tzen zieten eta aldeetatik dei -
tzen zioten atentzioa deitzeko.
Erroma tarrek“ vaca enmarona-
da” deitzen zioten. Erdi Aroko
idatzietan ere  ikuskizun honi bu -
ruz informazioa ere aurkitu da.

HISTORIA
Donostiako inauterietan, igan-
de eta jaiegunetan, sokamutu-
rra ospatzeko ohitura zuten.
Alde zaharreko Iñigo kalean
zezen tokia jartzen zen eta hor-
tik Konstituzio plazaraino joa-
ten ziren zezenak. Jende asko
joaten zen ikustera, askotan
zezenak korrika hasten zen eta
gazteek ezin zutenez eutsi oso
azkar zihoalako kale batzueta-
tik irteten zen eta jendeari
susto handia ematen zion. 1902.
urtean, sokamuturrean istripu
asko izan zirelako eta hildako-
ren bat ere egon zelako, ohitura

hori debekatzea erabaki zuten.
Horregatik donostiar batzuk
haserre jarri ziren eta talde
batek eraikin publikoetara eta
denda batzuetara harriak bota -
tzen hasi zen. Gipuzkoa plazan
indar armatuak tiro egin zuen
airera jendea geldiarazteko.
Gas teizen ere guardia zibila
bildu zen eta Gipuzkoako zen-
bait herritan mikeleteak atera
ziren. Azkenean, Gobernuak
Gipuzkoako herri guztietan de -
be katzea erabaki zuen.

Urteak pasa ahala, poliki-
poliki, sokamuturra herriko
festetan berriz azaltzen hasi
zen eta gaur egun arte iraun du,
Donostian izan ezik. Hernanin,
San Joanetan ohitura hau
berreskuratu zen eta herriko bi
kaletatik, Andre kaletik eta kale
Nagusitik, zezena ateratzen da.
Jendeari hainbeste min ez egi-
teko zezenak bolaztatuak ate-
ratzen dira, hau da, bola batzuk
jartzen zaizkie adarretan minik
ez egiteko. Honela, gazteek
ondo pasa dezakete arrisku gu -

txiagorekin.

AZKENEKO URTETAN
Azken urteetan zenbait herriko
jaietan Askekintza taldeak
ikus  kizun honen kontra ekin -
tzak antolatu ditu. Haiek sala -
tzen dute jaietan animaliak
erabiltzen direla, haien eskubi-
deak ez direla errespetatzen eta
gainera torturatu egiten direla.
Askekintzako kide batek dio
ekintza hauek egiten hasi dire-
netik egoerak hobera egin
duela animalien erabilera gu -
txitzen ari delako eta kontzien -
tziazio maila handitzen ari
dela. Hala ere herrietan gazteen
arteko giroa ez da oso ona, iaz
Hernaniko festetan gazteen
artean sokamuturrarengatik
liskarrak egon ziren. 

AZERI DANTZA
JAKIN nahi ahal duzue zer den
azeri dantza eta zer ezkutatzen
den Hernaniko kaleen atzean?

Igarri nahi baduzue irakurri
artikulu hau eta ikusi zer dago-
en Hernaniko kaleen artean,
azeri dantza non eta noiz ospa -
tzen den, protagonismoa noiz
hartu zuen eta zein dantza
mota egiten diren azalduko
dugu, baina kontuz azeri dan -
tzakoak harrapatu ez zaitzaten!!

NON OSPATZEN DA AZERI
DANTZA:
Hernanin, Andoainen, Adunan
eta Errenterian dantzatzen da.
Baina Hernanikoa da ezagune-
na, kaleetan pasadizo asko ditu
eta horregatik azeri dantzako
mutil edo neskei pasadizoak
ezkutatzeko ederki etortzen
zaizkie.

PROTAGONISMOA:
Hernaniko Azeri Dantzak prota-
gonismo izugarria hartu zuen
XX. mende hasieran (dantza,
lehenagokoa den arren). Garai
hartan, inauterietan egin ohi
zen. 1936ko gerraren ondoren,
baina, inauteriak debekatu egin

Sokamuturra eta azeri dantza
z SAN JOANAK

Protestak sokamuturraren aurka.

Aspalditik Hernaniko kulturan zezenek lekua izan dute, hernaniar bati sokamuturra zer den galdetzea
besterik ez dago. 

ziren eta Azeri Dantza San Joan
jaietan egitea erabaki zen. 1944.
urtean hasi ziren, hain zuzen,
Azeri Dantza herriko jai nagu-
sietan egiten, San Joan eguna-
ren ondorengo bi egunetan.
Azkeneko hamarkadetan horre-
la mantendu da, eta gaur egun,
San Joanetan ez ezik Inau -
terietan ere ospatzen da.

PROTAGONISTAK:
Festa honetan protagonista des-
berdinak azaltzen dira: alde
batetik, 15 lagun inguruko tal-
dea, eskuan maskuri bana har-
tuta, hauen ibilbidean parte
har tzen duen jende multzoa,
txistulariak eta buruan diseka-
tutako azeri bat daraman dan -
tzaria.

OSPAKIZUNAREN 
FUNTZIONAMENDUA:
15 lagun inguruko koadrila soka
bati helduta eta maskuria esku -
an ateratzen da. Ezin dute soka

askatu. Kalean dabilen jendea
sokarekin inguratu eta soka
barruan harrapatutakoak jo -
tzen dituzte, maskuriarekin
denak batera jotzerakoan bu -
rrun ba ikaragarria sortzen
dela rik. Joaldia amaitutakoan,
kaleko ate, denda edota txoko
batetik barrena gordetzen dira

sokan doazen maskuridunak
eta beste ate, denda edota txoko
batetik ateratzen dira, ezustean,
berriz ere jende multzo bat
harrapatu eta jotzeko. Alde
Zaha rreko kaleetan barrena
egiten dute ibilbidea, txistula-
rien doinua lagun dutela.
Jende-multzoa maskuridunak
nondik aterako zain egon ohi
da. Azeri Dantzako neska-muti-
lak ezkutalekutik ateratzen
dire nean, txistulariek doinua-
ren erritmoa aldatzen dute, eta
soka barruan harrapatuak izan
direnek, normalean, pozez har -
tu ohi dituzte maskurien kolpe-
ak, bizkarretan hazkurak eta
gorritasunak eragiten dizkieten
arren. Ekitaldiaren hasi e ran eta
bukaeran plazan dantzatzen
dute sokan doazen maskuridu-
nek, eta azkeneko saio an, erabi-
litako maskuriak lehe r tu egiten
dituzte, musika-doinuaren az -
ken notarekin batera masku-
rien gainean salto eginez.

DANTZA MOTAK:
Galayen Dantza beti Azeri Dan -
tzaren aurretik dantzatzen da.
Modu lotsagarrian janzten dira.
Dantza, ilera batean eskuak
eman da, eta dantza buruari ja -
rraituz egiten dute. Behin es -
kuak askatu dituztelarik, birak,
kabriolak eta beste zenbait mu -
gi mendu egiten dituzte. tanbo-
rilaren soinuari jarraituz, mugi-

mendu hauek maiz egiten
dituzte, jende artean algarak
sortzen direlarik. Bi dantza
hauek Beterrin egiten dira.
Aldagi Dantza berriz, San
Joanetan Tolosan, Hernanin,
Errenterian eta Urnietan. yy

Egilea:
Miren del Castillo

BIGARREN egunean, Plaza
Kataluñara, lehenengo bisita.
Hemen fitxa batzuk bete ondo-
ren tokia hausnartu genuen.
Plaza hau Espainiako handiena
da eta hiriko lekurik inportan-
teena. Zentro komertzialez
inguratua, hotel, bankuak, eta
jatetxeak.

Bertan, kultur ekitaldi ugari
ematen dira.

Kontzertuak, esposizioak,
eta beste zenbait ospakizun.

Ondoren talde bakoitzak,
bere kabuz, mapa baten erakus-
bidez, Sagrada Familiara iritsi
behar zuen. Hura komeria!!

Batzuk galdu, beste batzuek
taxia hartu behar... Azkenik
elkartu ginen, katedral ikusga-
rri honetan.

1883An Antonio Gaudi arki-
tektoa proiektuaren ardura
hartu zuenean, hasierako
asmoa erabat aldatu zuen. 1926
bitartean, bere heriotzaren
eguna arte, hau izango zen bere
bizitzako lana. Elizaren kanpo
aldean naturan oinarritua
dago.

Niri atentzioa deitu zidan
bitxia, karratu magikoa izan
zen, Subirats eskultoreak koka-
tua. Hamasei zifra dituen
karratu bat da. Launaka iraku-
rrita, edozein zentzutan, beti
hogeita hamahiru zenbakia
ematen du. 

Jesusek zituen urteak hilt-
zerakoan. 

Elizaren barrena bai irudi
zitzaidala gehiegizkoa!!

Koloretako bidriera haiek
beste mundu batera eman nin-
duten: ederra, ikusgarria, hau
bai magikoa.

Arratsaldez, Auzo Gotikoa.
Hiri gunetik zaharrena, kale
estuak ditu. Ederra hau ere!

Hotelera ondoren, eta berta-
ko igerilekuan sartu irten bat
egin genuen eguneroko beroa
eta nekea uxatzeko.

Hoteleko buffeta ezin hobea
eta hondartzara. Handia eta
garbia. Zoramena!!

Egilea:
Maimouna Fofana. DBH 2.

NIRE BIHOTZA

Nire bihotzak ekaitzak dauzka.
Zirimiria
Haizeteak
Nire bihotzean irribarre bat
dago.
Poza
Eta lilura
Familiaz eta lagunez egina da
nire bihotza

Egilea: 
Joseba Olazagirre (1A)

KOLOREAK

-Beltza zigorrarekin lotzen dut,
Olentzerok ikatza ekartzen
duelako.

-Berdea askatasunarekin lo tzen
dut zelaietan etzanda nagoela
aske sentitzen naiz eta.

Egilea: 
Unax Gorostidi (1A)

MALKOAK

Malko guztiak ez dira berdinak;
batzuk berehala lurruntzen
dira;
badira ur geldiez osatuak
edo euri-jasen itxurakoak
malko izoztuak
malko irristakorrak
altzairuzko malkoak
mamizko malko eztiak
kafe beltzeko malkoak
malko frijituak edo egosiak
malko gordinak bere horretan

malko eztiak
malko hunkigarriak
malko gozoak
harrizko malkoak
malko gezak eta malko gaziak
malko maitagarriak
malko sentimentalak
malko tristeak
suzko malkoak
ezerezko malkoak ere badira.

Bartzelona: Hiria, Artea,
Jolasa

z BIDAIA z OLERKIAK

Hona hemen, berriz ere, azeri dantzako mutilak.

Hona hemen azeria.

Egileak: 
Alan Mena, Sebas Huemer, Uxue
Garin, Joseba Olazagirre eta Maddi
Iraola



TESTU honen bidez ehizaren
alde onak erakutsi nahi dizki-
zuet.

Nire ustez ehiza kontrolatu-
ta dagoen bitartean kirol no -
blea da. Ez zait ondo iruditzen

ekologistak eta horrelako jen-
deak sadikoak deitzea, izan ere
guk ez dugu animaliak hiltzen
disfrutatzen, baizik eta jaurti-
keta politak egiten, haien arte-
an urrutiko jaurtiketak, bi tiroz
bi animali hiltzea etab.

2011n ehizaren legeak aldatu
ziren, ehiza gehiago kontrolatu
nahi zutelako, horretarako ehi -
za eremuak murriztu zituzten,
ehizatu ahal ziren animalien
ze rrenda sortu zuten eta ehiza
egiteko modu asko debekatu
zituz ten. Gainera, ehizatu dai-
tezken animalien zerrendatik
asko kendu dira.

Egia da animaliak hiltzen

ditugula; hauek, ordea, ez dira
desagertzeko arriskuan egon
daitezkeenak baizik eta gehiegi
daudenak, izan ere ehiztariek
ez dugu nahi animalia motarik
desagertzea.

Jakin ezazue gaixotasunak
eta arazoak dituzten animaliak
errespetatzen ditugula, ez diegu
tirorik botatzen eta noski abi-
xatzen dugula sendatu ahal
izateko.    

Denok dakigu ehiza ez dala
kirolik nobleena baina zorionez
gaur egun jende asko tiro plate-
rrera joaten hasi da.

Ehizan hasi nahi duten guz-
tiak derrigorrez ehiza azterketa

gainditu behar dute eta gainera
urtero lizentzia ordaindu behar
da. Argi dago denek ez dutela
gainditzen azterketa, dena dela
nahi duten guztietan errepika-
tu dezakete.

Hau guztia laburbilduz, nik
esan nahi dut ehiza kontrolatu-
ta dagoela eta ehizatu ezin
diren animalia motak ehiza -
tzen ez ditugun bitartean, kirol
noblea eta atsegina iruditzen
zaidala nahiz eta animaliak
hil. yy

Egilea: 
Jon Ander Zapiain. DBH 2.

z BIDAIA

AHARRAUSIKA jantzi nintzen eta
logela txukundu ostean, gosalt-
zera joan ginen. Madalenek goiz
hori gozoagoa bihurtu zuten.
7:30etan autobusa hartu genuen
Bartze lo na rantz abiatzeko.
Familia Santu aren tenplua

(ezagunagoa katalanezko
Sagrada Familia izenez) bisitat-
zera joan ginen. Familia
Santuaren tenplua Bar tze -
lonako monumentu ezagune-
netarikoa eta hiriko ikur nagu-
sia da. Antoni Gaudi arkitektoak
diseinatu zuen 1883an. Barne
aldetik, kanpo aldetik bai na
handiagoa, ikusgarriagoa eta
ederragoa zela iruditu zi tzai -
dan. Kanpoko aldea hainbat
marrazkiz eta eskulturaz betea
zegoen eta lau dorre han di
nabarmentzen ziren.  

Barrualdean berriz, leiho
handiek eta bertan zeuden es -
pazio handiek deitu zidaten
atentzioa. Emakume batek gi -
da tu gintuen tenplu  hartako
zo ko guztietara.

Bisita hori amaitu zenean,
Paseo de Gracia-ra abiatu gi nen.
Auzo hura handia eta zoraga-
rria zen. Bide luze bat na bar -
mentzen zen eta inguruan etxe-
ak eta dendak zeuden. Hainbat
arropa marka ezagun ikusi
genituen, Gucci, Chanel, Mango
eta Guess esaterako. Eraikin
asko ezagutu genituen La
Pedrera, Casa Batlló, Casa

Amatller etab… adibidez. Denek
bere xarma zuten eta hauen
oinetan pasa genuen goiz osoa.

Bazkaltzera Plaça de Cata -
lunya-ra joan ginen. Iritsi
bezain azkar bertan zeuden
usoek atentzioa deitu zidaten.
Ehun bat usok estaltzen zuten
bertako zorua. Ingurura begira-
tu nuenean ordea, hainbat per -
tsona, denda, enpresa ikusi
nituen. Denak ingurura begira-
tu gabe aurrerantz zihoazen,
Mirok marrazturiko zeru urdin
ari begiradarik bota gabe.

Gela osoa elkartu ginenean,
bazkaldu egin genuen. Usoen
eta lagunen artean bazkaldu
ostean, Auzo Gotikorantz abiatu
ginen. Auzo Gotikoaren hasie-
ran 4Cats izeneko taberna bat
ikusi genuen. Bertan artista
modernista asko elkartu ziren
garai batean. Picasso esate bate-
rako, gainera honek kuadro bat
utzi zuen bertan.

Ondoren, hainbat eraikin
famatu ikusi genituen, Bartze -
lonako udaletxea, Bartzelonako
katedrala, Pont del Bisbe, Plaça
de San Felipe Neri… 

Hainbat monumentuetatik
pasa behar izan genuen eraikin
hauek bilatzen ari ginen bitar-
tean. Hasieran, gela guztia bate-
ra hasi ginen auzo ezezagun
honetako eraikinak aurkitzeko,
baina azkar banatu ginen. Ni
lagunekin eraikinak bilatzen
eta bertako jendeari galderak
egiten hasi nintzen. Bartze -
lonako katedrala lehen aldiz
ikusi nuenean, bertara sartzeko
gogoa jarri zitzaidan, zeren kan-
potik hain handia izanik barru-
tik ikusgarria izan behar zuen.

Plaça de San Felipe Neri aur-

kitzea gehien kosta zitzaigun.
Gela osoa Aines, June eta nire
atzetik zihoazen, guk aurkituko
genuela uste baitzuten. Guk
ordea ez genekien non ginen.
Hainbat taberna eta dendetan
galdetu ostean iritsi ginen ber-
tara. Gure begien aurrean zu -
haitz baten atzean ezkutatzen
zen katedral bat ikusi genuen.
Katedralaren oinetan, hainbat
kolperen arrastoak geratzen
ziren. Goiko aldea berriz, dotore
dekoraturik zegoen. Momentu
hartan imajinatzen hasi nint-
zen garai haietan nola eraikiko
ote zituzten eraikin eder haiek.

Kale haiek milaka historia
gordetzen zituzten eta guk beste
mila eman genizkien gordetze-
ko. Arratsalde hartan, altxor
baten bila egongo bagina bezala
jokatu genuen eta zorionez lortu
genuen altxor hori aurkitzea.
Altxorraren barruan, hainbat
irribarre, begirada eta emozio
zeuden, eta etxean egongo bagi-
na bezala sentitu nintzen.

Bi gelak elkartu ginenean,
Calafell-era joan ginen lagunen
eta oroitzapenen artean.

Gau hura ahaztezina bihur-
tu zen Juneri, Araitzi eta
Nahiari esker. Hainbat oroitza-
pen eder eskuratu nituen gau
hartan. Hondartzara joan ginen
ilargia begira genuela. Areak
gure hankak laztantzen zituen
bitartean zerura begiratu nuen
esperientzia hura ezin hobea
izan zela pentsatuz.

11:00etan mugikorrak kent-
zean eta bakoitzak gure pijama
jantzi genuenean hasi zen
benetan gau hartako festa. 

Hitz egiten egon ginen eta ni
ia lo nengoela ohetik erori nint-
zen. Ni lurrean nengoela, ez
zidaten galdetu ea nola nengo-
en edo eta minik hartu nuen,
parra egin zuten soilik eta baita
nik ere. Inork ezin du imajinatu
zelako zarata atera genuen gure
parrengatik. Xabi ere etorri zen
gure oihuengatik kexatzera.

Irribarre horiek oroitzape-
nak kolorez margotu zituzten,
bidaia hura zena baino polita-
goa bihurtuz.yy

Egilea: 
Amaiur Zabaleta. DBH 2.

Koloretako 
irribarreak

z IRITZIA

Ehiztariak ez
gara sadikoak
Askok dakizuen bezala ehiza tradizio
handia da Euskal Herrian eta jende askok
gustoko du, baina bada jende asko
gorroto duena ere. 

Goizean goiz, Maribiren ahotsa entzun
nuen nire ametsetan. Ordularia
begiratzean, goizeko 6:00ak zirela
konturatu nintzen. 


